
M121S: Kaiserchronik A (Fragment S)

[dazz] [er] si erlost héte .

do6 kom ein donerstrile .

unde ersluoc den kiininc ze wire .
daz er von dem stuole tot lac .

driu jar er des riches pflac .

unde zehen mindde mére .

den got vorhten si sére .

ein buoch seit uns sus .

daz riche besaz Faustinianus .

— hiez sin bruoder .

er tet im leit genuoges .
Faustinianus nam ein wip .

diu was im sam der lip .

Mihthilt hiez diu vrouwe .

si leiste im groze triuwe .

si was ze manigen tugenden erkoren .
ouch was diu vrouwe geboren .

von keiserlichem kiinne .

si héten groze wiinne .

mit ir beider libe .

owol der wile .

daz si ie in dise werlt geboren wart .
waz si gote wuochers hit briht .

db stuont iz unlange .

unz diu muoter mit kinde wart bevangen .
zweier siine si mit einander genas .
ouwé wie vro des der vater was .
einer wart geheizen Faustinus .

der ander Faustus .

d6 wuohsen diu kindelin .

alle Rdbmare . sich vlizten under in .
ir iegelich viire den andern .

wie si diu kint mohten gehalten .

al nach der vriunde ére .

si waren die allertiuresten hérren .
des hohesten geslehtes .

daz ze Rome sin mohte .

si liten in der kintheit .

manige n6t unde arbeit .

die si wole {iberwunden sit .

si verdienten den éwigen lip .

einen bruoder héte der hérre .

der muotte der vrouwen sére .

geheizen was er — .

der tiuvel schunte in alsus .

ze der kiininginne er gie .

mit den armen er si umbevie .

er druhte si an sine bruste .

siner boesen geliiste .

brahte er si innen .

er sprach daz er si gerne wolte minnen .
er ne wolte si ez niht langer verheln .

er miiese verwandeln daz leben ..

im wer gereit der tot .

si ne hiilfe im Oz der not .

sin dinc stiiende an ire gendden .

daz begunde der vrouwen vile harte swiren .
diu vrouwe sprach im zuo .

“ich sage dir hérre wie di tuo .

erld mich ségetdner worte .

mich dwinget groziu vorhte .

si [en] ist [dir] nechein [guot] .

[zuo] [dir] en hin ich decheinen muot .
[ich] en sol mich an dich wenden .
noch min edel kiinne niht schenden .
unde vereischet iz min hérre .

er refset uns dar umbe vile sére .

do6 der hérre daz erhorte .

er huop Gf unde dréuwte .

daz er sin niht entwesen wolte .

ob er dir umbe sterben solte .

oder swaz sin wiirde .

er trilege sogetine biirde .

er ne mohte iz niht verlazen .

er begie s6 groze unmaze .

nach der vrouwen minne .

daz er zwivelte ein teil an sinen sinnen .
d6 nam ir diu vrouwe guot .

einen vile tugentlichen muot .

daz si nie nieman gesagete .

die n6t die si von im habete .
underwilen si im drouwte .

vile ofte si in vlégete .

si sprach “vereischent [izz] unser [mage] .

si heizent uns lihte steinen .

si begunde heize weinen

dannoch en wolte sich der hérre .
der rede niht bekéren .

si sprach geswige min vile liep .
dd tuo [als] ich dir rate .

warte di der zite .

s6 der wirte gerite .

unde hier ze hove werde stille .
ich hén ze dir guoten willen .

daz gestét . ouch unlange .

mit kinde bin ich n{i bevangen .
sin en mac ze disen ziten niht sin .
d6 rihte der keiser wisliche

in allem sinem riche

grozen vride er worhte

s6 er baz en dorfte

swer sinen vride brach

wie harte er ez an im rach

des er sit groze genide gewan

ein vile heiliger man

geheizen Grégorie

der l6ste in Gzer sorgen

daz seit daz buoch viire war

daz geschach sit tiber zwei hundert jar
d6 er sante Péters stuol besaz
unde er die vriimicheit von im las
do6 erbarmete er im vile sére

daz der tiureliche hérre

da ze helle wize dolete

wie harte er sich dir umbe quelte
eines nahtes do er ze sinem gebete gevie
unde er viire sin grap gie

d6 gedéhte er an sin guot gerihte
hin ze himel er blihte

er gesaz nider an die erde

er gedihte ob er iemer erloeset solte werden
er viel sine venje

d6 kom von himele

der gotes engel erschein im do6

er sprach ze sante —

“iz solte d4 mit genuoc sin

daz dich erhorte min trehtin

ob di die kristene

mit dinem gebete mohtest vristen

ja sint die heidene

von den kristenen gescheiden

dd hést unrehte getin”

db erweinete der heilige man

der engel sprach im aber zuo

“ich sage dir — wie dd tuo

di bist ein wérer gotes schalc

nd habe von gote den gewalt

daz dG den heiden lazest liden

daz er gearnet habe mit dem libe

ode daz di der séle iemer pflegest
unde siben siihte dir zuo nemest

daz dir der niemer buoz miige werden
unze dit doch sulest ersterben

ist daz din wille

s6 nim die séle Gz der helle

unde bewar si unze an den jungesten tac”
db entlouch sich daz grap

diu séle kom wider zuo dem lichnamen
die engel si d6 nimen

si entvulhen si dem heiligen manne
der tiuvel muose dannen varn

vile ltite schrei er wé

neweder sit noch ér

gehortet ir nie solich ungemach

die tiire er alle zebrach

diu lieht alliu erlaschen

die schindelen zebrachen

der tiuvel vuor in gotes haz

der engel seite sante Grégorie daz

daz er siben siihte wielte

unde die séle da zuo behielte

unze hin ze dem jungesten urteile

dar diu werlt kumet algemeine

dé sol er si viire bringen

nd haben wir ze gote gedingen

ir werde ze jungest guot rit

n{ er sich ir underwunten hat

nd sulen alle werltkiininge

da bi nemen bilede

wie der edele keiser Trajin

dise gendde umbe got gewan

wande er rehtes gerihtes pflegete

die wile er in dirre werelt lebete

der selben geniden sulen si gewis sin
behaltent si an ire gerihte minen trehtin
der keiser lebete in dirre werlt guotlichen
dem liute rihtete er vorhtelichen

seit uns daz buoch viire war
rehte niunzehen jar

unde zweier mandde mére
Rémere klageten sinen tot sére
daz buoch kiindet uns sus

daz riche besaz d6 Philippus
der was der allerérste hérre

der den gewalt unde die ére .

